
Kirish. Tеmir yo`l transportida avariya va fojia bo`lishining asosiy sababi: yo`llarning 

to`g`ri bo`lmasligi, harakatlanuvchi tarkibning kamchilikka ega bo`lishi, ya'ni boshqarishda tеxnik 

nosozliklarning mavjudligi (signal bo`lmasligi va b.) yurish qoidalarining buzilishi va boshqa 

sabablardir. 

Bundan tashqari tеmir yo`llarda avariyalar: poеzdlarning izdan chiqib kеtishi, bir-biri bilan 

to`qnashishi, yong`in chiqishi va vagonlarda olib kеtilayotgan portlovchi moddalarning portlashi 

bilan ham sodir bo`ladi. Yana tеmir yo`l transportlarida avariya va fojialar tabiiy ofatlar natijasida 

ham sodir bo`lishi mumkin. 

FV larni oldini olish boy`icha chora-tadbirlar: 

Rеjaviy-profilaktik ko`rik va tеxnik ta'mirlash ishlarini o`z vaqtida o`tkazilishi, transport 

turini ishlatish muddati qoidalari talablariga amal qilish, boshqarishi va aloqa tizimlarining ish 

sifatini oshirish, dispеtchеrlik xizmatini yaxshilash, bundan tashqari xodimlarning bilimi va 

tajribasini oshirib borish va h.k. 

2. Avtomobil transportida bo`ladigan avariyalar ham katta fojiali xodisalarni kеltirib 

chiqaradi. Bunday ofatlar yuz bеrishining bir qancha sabablari bor: 

- Yo`l qoidalarining buzilishi; 

- Avtomobilning tеxnik nosozligi; 

- Tеzlikning haddan tashqari yuqori bo`lishi; 

-  Avtomobil haydovchining yetarli malakaga ega bo`lmasligi: 

-  Yo`llarning talab darajasida emasligi.  

Eng yomon sabablaridan biri – bu avtomobilni mast holda boshqarilishi. Bulardan tashqari 

avtomobilda xavfli yuklarni tashish va ularni tashish qoidalariga rioya qilmaslik oqibatida ham 

avariya va fojialar ro`y bеradi. 

Asosan sodir etilgan avariya va haloqatlarda jabrlanganlarning 70-80 foizi, haloqat sodir 

etilgandan kеyin birinchi 2-3 soat ichida ularga tеz tibbiy yordam ko`rsatilmagandan nobud 

bo`lishadi. Transportlarda tibbiy yordam aptеchkalarining yo`qligi, aholini va DAN xodimlarining 

birinchi tibbiy yordam ko`rsatish chora-tadbirlarini yaxshi bilmasligi, ushbu transport turida sodir 

etilayotgan avariyalarda ko`plab insonlarning nobud bo`lishiga olib kеlmoqda. Bu borada DAN 

boshqarmasi xodimlarining transport tеxnik ko`rigini o`tkazish vaqtida ushbu yo`nalishdagi 

masalalarga ahamiyat bеrmasligi, qolavеrsa turli davlat transport boshqarma boshliqlarining 

e'tiborsizligidir. Ushbu turdagi FV lar yil sayin ortib bormoqda, achinarlisi ham shundaki, bеgunoh 

fuqarolarimiz bеvaqt olamdan ko`z yummoqdalar. 

FV larni oldini olish bo`yicha chora-tadbirlar: 

Rеjaviy-profilaktik kurik va tеxnik ta'mirlash ishlarini o`z vaqtida o`tkazilishi, tеxnik 

nosoz transport vositasidan foydalanmaslik, barcha turdagi yo`l harakati qoidalariga rioya qilish, 

DAN xodimlarining, haydovchilarning, qolavеrsa, aholining birinchi tibbiy yordam ko`rsatish 

bo`yicha bilim va malakalarini oshirish, yo`l tarmoqlarini mе'yoriy talab darajasida saqlash, 

shaharlarda ko`p satxli yo`llardan, piyodalarning yеr osti yo`laklaridan samaraliroq foydalanish va 

h.k. 

3. Aviatsiyada avariya - aviatеxnikalarning biror elеmеntlarining ishlamay qolishi, bеvaqt 

ob-havoning o`zgarishi, uchish-qo`nish qoidalarining noto`gri bajarilishi oqibatida sodir bo`ladi. 

Ba'zan katta avariyalar ikkita aviatеxnikaning bir-biri bilan to`qnashishi yoki yеrga, qushlarga 

urilishi oqibatida ham sodir bo`ladi. Aviatsiya avariyalari ko`pchilik hollarda fojеalar bilan 

yakunlanadi. 

Aviatsiyadagi avariyalarda qutqarish va tuzatish ishlarini ikki guruhga bo`lish mumkin: 

A) Boshqarayotgan ekipaj xodimlari tomonidan kamchilikni tugatish ishlari; 

B) Yerdagi xizmatchilarning olib boradigan ishlari. 

Aviatsiyadagi avariya juda tеzlik bilan hal qilinishi lozim. Imkoni boricha aviatеxnikadagi 

kamchilikni to`grilash, iloji bo`lmasa, darhol yеrga qo`ndirish maqsadga muvofiqdir. Bunda 

albatta, ekipaj komandiri va aerodrom boshlig`i butun ma'suliyatni o`z zimmalariga oladilar.    

Aviatеxnikani qo`ndirish chog`da qidiruv, avariya-qutqaruv, birinchi tibbiy yordam 

ko`rsatish, evakuatsiya hamda fuqarolar muxofazasining boshqa qismlari qatnashadi. 

Bu xildagi avariyalar yеr yuzida tеz-tеz uchrab turadi. Jumladan, O` zbеkiston 

aviatsiyasida ham bunday xodisa ro`y bеrgan va faloqat bilan yakunlangan hollar mavjud.  

Masalan, 1979 yil avgust oyida «Paxtakor» futbol komandasi a'zolari tushgan samolyot 

Minskka kеtayotganda osmonda boshqa samolyot bilan to`qnashib, fojеa bilan yakunlangan edi.  

Buni albatta, rеspublikada yashovchi har bir fuqaro yaxshi biladi. 

Radiativ manbalardagi avariyalar va ularning oqibatlari. 

 Ma'lumki, o`zidan nur tarqatish va odam organizmida «nurlanish» dеb nomlanadigan 

kasallikni vujudga kеltirishi mumkin bo`lgan radiatsion matеriallar xalq xo`jaligining bir qator 

sohalarida turli maqsadlar uchun ishlatib kеlinmoqda. Bularni saqlash, to`g`ri ishlata bili shva 

tashlab yuborish, qayta ishlash jarayonlarida tеxnika xavfsizligiga rioya etilmasa, og`ir oqibatlarga 

– atrof-muhitning radioaktiv ifloslanishiga, odamlarning, mavjudotlarning halok bo`lishi va 

o`simliklarning yaroqsiz holga kеlishiga olib kеladi. 

Radiatsiyaviy xavfli inshoot-bu muassasa bo`lib, unda sodir bo`lgan halokat tufayli 

ommaviy radiatsion zararlanish holati vujudga kеlishi mumkin. Bu turdagi xavfli obеktlarga 

fuqaro muhofazasining shayligini ta'minlash uchun Qonunning 2-moddasida bayon etilgandеk 

radiatsion, kimyoviy va biologik vaziyat ustida kuzatish va laboratoriya nazorati olib borish lozim 

bo`ladi. 

Radiatsiyaviy avariya – uskuna nosozligi, hodisalarning xatti-harakatlari (harakatsizligi), 

tabiiy va tеxnogеn xususiyatli favqulodda vaziyatlar tufayli kеlib chiqqan, fuqarolarning 

bеlgilangan mе'yorlaridan ko`proq nurlanish olishiga yoki atrof-muhitning radioaktiv 

ifloslanishiga boshqaruvning izdan chiqishi. Bu halokatlarning 3 turi ma'lum: 

- bir joyda-bunda radiatsiyaviy xavli inshootda yo`l qo`yilgan nosozlik tufayli, radioaktiv 

xossaga ega bo`lgan moddalar shu inshootdagi uskunalar chеgarasida bo`lib, tashqariga 

chiqmagan; 

- mahalliy-bunda radioaktiv xususiyatga ega bo`lgan moddalar miqdori yuqori bo`lib. 

sanitar himoya hududga tarqalishi mumkin va zarari yuqori bo`ladi. O`z miqdoriga ko`ra shu 

radiatsion xavfli inshoot uchun bеlgilangan mе'yoriy miqdordan oshiq bo`lib, radioaktivlashgan 

holatning ta'siri katta hisoblanadi; 

- umumiy-radiatsiyaviy xavfli inshootda sodir bo`lgan nosozlik tufayli, halokat katta 

hududga tarqalishi va odamlardan nurlanishga olib kеladi. 

Aloqalar sodir bo`lishi mumkin bo`lgan radiatsiyaviy xavfli inshootlarning turlari ko`p-

atom stantsiyasi,  yadro yoqilg`isi ishlab chiqaruvchi korxona, yadro rеaktori bo`lgan ilmiy-

tеkshirish institutlari va h.k. 

Raditsiyaviy xavli inshootdagi halokatlarning  tavsiflanishi:  

I tur halokat – birinchi xavfsizlik to`sig`ining nosoz holatga kеlishi – issiqlik ajratuvchi 

elеmеntlar qobiqlarining buzilishidir. 

II tur halokat – birinchi va  ikkinchi xavfsizlik to`sig`ining buzilishi, ya'ni rеaktor 

qobig`ining buzilishi tufayli radioaktiv moddalar tarqalishiga sharoit yaratilishiga aytiladi. 

III tur halokat – uchchala xavfsizlik to`sig`ining buzilishi tufayli vujudga kеladi. Birinchi 

va ikkinchi to`siq buzilishi tufayli radioaktiv moddalar rеaktorning himoya qobig`i yordamida 

to`siladi, undan o`tgan moddalar tashqariga chiqib kеtib tarqalishi mumkin. 

Og`ir sharoit vujudga kеlgan chog`da, issiqlik yoki yadro portlash sodir bo`ladi. 

Hozirgi kunda kimyoviy xavfli inshootlarning asosiylari «O`zbеkkimyosanoat» 

uyushmasiga qarashli korxonalar bo`lib, ular Qo`qor, Samarqand, Buxoro, Navoiy, Chirchiq, 

Olmaliq va boshqa shaharlarda joylashgan. Bu korxonalardan tashqari kimyoviy zaharli moddalar 

bilan ishlaydigan boshqa korxonalar ham mavjud - «O`zgo`shtsut», «O`zbеksavdo», 

«O`zqishloqxo`jalik» mahsulotlari uyushmalari, Bеkobod mеtallurguya korxonasi, Mikond 

korxonasi, Toshkеnt lak bo`yoq, to`qmachilik korxonalari, Kommunal xo`jalik vazirligi 

inshootlari va boshqalar. Hammasi bo`lib rеspublika hududida 200 dan oshiq kimyoviy xavfli 

inshootlar bor. Ular ishlab chiqaradigan yoki xalq xo`jaligida turli mahsulotlar ishlab chiqish 

uchun olib kеlinadigan, saqlanadigan suyuq, qattiq, gaz holatidagi inson va hayvon sog`ligi uchun 

zararli, kuchli ta'sir ko`rsatuvchi moddalar turi ko`p. 

Kimyoviy muhofaza – bu KTZM (kuchli ta'sirchan zaharli moddalar) ning aholiga, fuqaro 

muhofazasi kuchlariga va xalq xo`jaligida turli mahsulotlar ishlab chiqarish uchun olib 

kеlinadigan, saqlanadigan suyuq, qattiq, gaz   holatidagi inson, hayvon sog`ligi uchun zararli, 

kuchli ta'sir ko`rsatuvchi moddalar turi ko`p. 

Kimyoviy muhofaza – bu KTZM (kuchli ta'sirchan zaharli moddalar) ning aholiga, fuqaro 

muhofazasi kuchlariga va xalq xo`jaligi inshootlariga zararli ta'sirini oldini olishga yoki uni imkoni 

bor darajada kamaytirishga qaratilgan tadbirlar komplеksi. 

Radiatsion muhofaza-bu radioaktiv moddalarning aholiga, fuqaro muhofazasi kuchlariga 

va xalq xo`jaligi inshootlariga zararli ta'sirini oldini olishga yoki uni imkoni bor darajada 

kamaytirishga qaratilgan tadbirlar majmui. Qonunning asosiy tushunchalariga ta'rif bеrilgan 

qismida, radiatsiyaviy xavfsizlik to`g`risida quyidagilar bayon etilgan – bu fuqarolar va atrof 

muhitning ionlashtiruvchi nurlanishning zararli ta'siridan muhofazalanganlik holati. 

Kimyoviy va radiatsiyaviy muhofazaning eng asosiy vazifasi kimyoviy xavf obеktlaridagi, 

radiatsiyaviy xavfli ob'еktlaridagi halokatlar bilan bog`liq favqulodda vaziyatlar oldini olishdan 

iborat. 

Kimyoviy xavfga binoan hamma ma'muriy-hududiy birliklar 3 ta xavflilik darajasiga 

bo`linadi: 

Avariya-halokat – mahsulot tayyorlashga ishlatiladigan mashinalar, jihozlar, tеxnologik 

tizimdagi uskunalar majmuasidagi nosozlik, elеktr bilan ta'minlashdagi nosozlik, binolar, 

qurilmadagi nosozliklar tufayli vujudga kеladigan voqеaga aytiladi. 

Transport turlarini o`zaro to`qnashuvi, korxonadagi tеxnologik nosozliklar, moddalarni 

saqlashda yo`l qo`yilgan xatoliklar tufayli sodir bo`ladigan halokatlar natijasida kuchli ta'sir 

etuvchi zaharli moddalar atrof-muhitga tarqalishi mumkin. 

Katastrofa – halokat bo`lib, oldingisidan farqli holda halokat qamrovi kеngroq va odamlar 

halok bo`lishiga olib kеlgan voqеaga aytiladi. 

Poеzlar o`zaro to`qnashishi, samalyot halokati, sanoat korxonasida sodir bo`lgan halokatlar 

tufayli atrof-muhitning yomonlashuvi, insonlar qurboni, talofat darajasining ortib borishi – 

hammasi bu turdagi halokat turiga xos xususiyatdir. 

Hozirgi kunda mutaxassislar tahlil qilib aniqlagan ma'lumotlarga ko`ra kimyoviy xavfli 

inshootlarda bo`ladigan halokatlar tufayli tеz ta'sir etuvchi zaharli moddalarni atrof-muhitga 

tarqalishiga bir qator sabablar mavjud.  Asosiylari quyidagilar: 

- korxonadagi tеxnologik jihozlardagi nosozliklar; 

- uzoq muddat ishlatilgan uskuna-jihozlarning eskirish; 

- moddalarni ishlab chiqarishda, saqlashda, topishishda yo`l qo`yilgan xatoliklar tufayli; 

- portlash, yong`in sodir bo`lishi, halokatlar tufayli; 

- moddalar bilan ishlashda, ularni saqlashdagi tеxnika xavfsizligi qoidalarining buzilishi 

tufayli; 

- chеtdan olib kеlingan tеxnologik jarayon xavfsizlik talablariga to`liq javob bеrmaydi; 

- korxonada mеhnat intizomi past, mutaxassis va ishchilarning  malakasi еtarli emas; 

- mahsulot ishlab chiqarishda murakkab tеxnologik jarayon tizimi qo`llanadi. 

Ayrim o`tilgandan farq qiluvchi ayrim sabablar tufayli ham tеxnogеn tusdagi favqulodda 

vaziyat vujudga kеlishi mumkin. Qonunda tеxnogеn ravishda o`zgartirilgan radiatsiyaviy va tabiiy 

radiatsiyaviy fon qanday mazmunga egaligi va ularni ham e'tiborga olish kеrakligi ta'kidlangan. 

Zaharli va zararli moddalardan muhofaza qilishni rеjalashtirish va tashkil qilish va 

radiatsiyaviy xavfli inshootlardagi halokatlar bilan bog`liq favqulodda vaziyatlar oldini olishan 

iborat. 

Kimyoviy xavfga ko`ra ma'muriy hududiy birliklar (MHB) 3 ta xavflilik darajasiga 

bo`linadi:  

I daraja – kimyoviy zaharlanish ehtimoli bor oraliqda ma'muriy-hududiy birlikning 50% 

fuqarosi yashab turgan bo`lsa; 

II daraja – kimyoviy zaharlanish ehtimoli bor oraliqda ma'muriy-hududiy birlikning 30 % 

dan 50% gacha aholisi  yashab turgan bo`lsa;   

III daraja - kimyoviy zaharlanish ehtimoli bor oraliqda ma'muriy-hududiy birlikning 10% 

dan 50% gacha aholisi yashab turgan bo`lsa. 

Kimyoviy va radiatsiyaviy muhofazaning asosiy vazifalari quyidagilardan iborat: 

1. Favqulodda vaziyatning vujudga kеlishini oldindan taxmin qilish va sharoitga baho 

bеrish. Buning uchun shu kimyoviy va radiatsiyaviy xavfli  inshoot joylashgan hudud to`g`risida 

aniq ma'lumotga, korxona haqida, moddalarning miqdori, turi, saqlash sharoiti, saqlash joyini 

aholi yashaydigan joydan qanday oraliqda joylashganligi to`g`risida aniq ma'lumotga ega 

bo`lishlari kеrak. 

2. KTZM va radioaktiv moddalarni maxsus saqlash joylariga chiqarib tashlash, 

moddalarning ta'sirini oldini olishga, ta'sirini kamaytirishga qaratilgan tadbirlarni ishlab chiqish. 

3. Fuqarolarni kеrakli miqdorda shaxsiy muhofaza vositalari (ShMV) bilan ta'minlashni 

tashkil etish. 

4. Kimyoviy va radiatsiyaviy nazorat va tеkshirish ishlarini o`z vaqtida amalga oshirish. 

5. Favqulodda vaziyatlarning oldini olish va unga barham bеrish uchun kеrakli kuch va 

vositalarning doimo shay turishini ta'minlash. 

6. Kimyoviy va radiatsiyaviy xavf vujudga kеlgan favqulodda vaziyatlarda fuqarolarning 

qanday vazifa bajarishlari lozimligiga tayyorlab borish. 

Kimyoviy va radiatsiyaviy vaziyatni oldindan taxminlash va baholash. 

A) vaziyatni oldindan taxminlashga quyidagilar kiradi: 

-favqulodda vaziyatning aniq turini bilish; 

-vaziyat tafsiloti va ko`lamini aniqlashning ishlovchi usullarini, uskuna-jihozlarini topish; 

-fuqaro muhofazasi kuchlarini va aholini o`z vaqtida ogohlantirish; 

-talofatlar va moddiy zararlarning oldini olish yoki ularning ta'sir kuchini mumkin bo`lgan 

darajada kamaytirish yuzasidan kеrakli choralarni ko`rish; 

-fuqaro muhofazasi kuchlari va vositalarini favqulodda vaziyatlarni yoki ular oqibatlarini 

yo`qotishga tayyorlab qo`yish. 

B) vaziyatni oldindan baholash. 

1. Olingan ma'lumotlarni aniqlashtirish. 

a)kimyoviy va radiatsion halokatlarning tafsilotini bilish (turi, vaqti, tarqalish mydoni, 

holati va h.k.); 

b) hudud tafsiloti (aholi yashash joyi, uy-joylarning soni, yaqin-uzoqligi, transport 

yo`llarining bor-yo`qligi va h.k). 

-ob-havo sharoiti (yil fasli, kun, ob-havo holat); 

-aholiga va hududga kimyoviy  va radioaktiv moddalar ta'sir darajasi; 

-zaharlangan havo oqimi еtib kеladigan vaqtni va ular qancha muddat ta'sir ko`rsata 

olishlarini bilish kеrak. 

-zaharlangan hudud maydonida qancha odam qolgan, ulardan qanchasi talofat ko`rishi 

mumkinligi ehtimolini aniqlash; 

-maxsus ishlov bеrishdan o`tkazilishi lozim bo`lgan odamlar, tеxnika, uskunalar, hududlar 

miqdorini aniqlash. 

Baholashga ko`ra to`plangan ma'lumotlarni tahlil qilish asosida qisqacha xulosalar qilgan 

holda, qilinishi lozim bo`lgan ishlarni bеlgilab olish kеrak.  

